
Дневни билтени

 На 28.10.2023 во 21.15 часот на подрачје на Драчево, полициски службеници од
Одделението за криминалистички работи при ЕВР Аеродром и Драчево лишиле од слобода
пет малолетници од Скопје. Кај нив биле пронајдени и одземени повеќе предмети за кои
постои сомнение дека потекнуваат од кривично дело „тешка кражба“, а кај еден од нив бил
пронајден и одземен нож. По целосно расчистување и документирање на случајот ќе биде
поднесена соодветна пријава.  

 
На 28.10.2023 во 17.15 часот во Гостивар, полициски службеници од Полициската станица
Гостивар го лишиле од слобода Џ.Д.(54) од Тетово. Тој се сомничи дека истиот ден во Тетово
одзел патничко возило „југо“ со тетовски регистарски ознаки, сопственост на Е.Р.(27) од
Тетово. Возилото било пронајдено и вратено на сопственикот, а Џ.Д. бил задржан во
полициска станица. По целосно документирање на случајот против него ќе биде поднесена
соодветна пријава.

 
На 29.10.2023 во 02.00 часот на подрачје на Ѓорче Петров, полициски службеници од
Единицата за интервентна полиција при СВР Скопје го лишиле од слобода Д.Д.(23) од Скопје
затоа што кај него била пронајдена и одземена марихуана. По документирање на случајот ќе
биде поднесен соодветен поднесок.   

 
На 29.10.2023 во 00.05 часот во Битола, полициски службеници од криминалистичката
полиција при СВР Битола ги лишиле од слобода И.Д.(18) и Д.Б.(18), двајцата од Битола,
затоа што кај нив била пронајдена и одземена марихуана. По документирање на случајот ќе
биде поднесен соодветен поднесок.    

 
На 29.10.2023 во 00.40 часот на подрачје на Карпош, полициски службеници од Единицата
за интервентна полиција при СВР Скопје лишиле од слобода малолетник од Скопје затоа што
кај него била пронајдена и одземена марихуана. По документирање на случајот ќе биде
поднесен соодветен поднесок.  

 
На 29.10.2023 во 00.10 часот на подрачје на Центар, полициски службеници од Единциата за
интервентна полиција при СВР Скопје го лишиле од слобода М.А.(30) од Скопје затоа што кај
него била пронајдена и одземена бела прашкаста материја.  По документирање на случајот
ќе биде поднесен соодветен поднесок.    

 
На 29.10.2023 околу 02.00 часот во угостителски објект на булевар „Железничка“ во Охрид,
полициски службеници од СВР Охрид ги лишиле од слобода се Б.С.(21) од Охрид и А.М.(20)
од Битола затоа што при преглед кај нив била пронајдена и одземена бела прашкаста
материја. По документирање на случајот ќе биде поднесен соодветен поднесок.

 
На 28.10.2023 во 22.45 часот на улица „8 Септември“ во Дебар, полициски службеници од
ОВР Дебар го привеле Ф.Л.(21) од Дебар затоа што кај него биле пронајдени и одземени
предмети со остатоци од марихуана. По целосно документирање на настанот, против него ќе
биде поднесена соодветна пријава.

 
На 28.10.2023 во 21.50 часот во с.Глумово, скопско, полициски службеници од Единицата за
интервентна полиција при СВР Скопје го лишиле од слобода П.Р.(31) од Скопје затоа што кај
него била пронајдена и одземена марихуана.  По документирање на случајот ќе биде
поднесен соодветен поднесок.  

 
На 28.10.2023 во 21.05 часот, полициски службеници од СВР Охрид го привеле Г.С.(21), а на
службен разговор бил повикан Е.К.(42), двајцата од Република Грција. При преглед кај нив
на булевар „Туристичка“ во Охрид, кај Г.С. била пронајдена бела прашкаста материја, која
се обидел да ја фрли. Против него бил поднесен соодветен поднесок.  

 
На 28.10.2023 во 13.15 часот на Граничен премин Долно Блаце, полициски службеници го
лишиле од слобода Б.С.(42) од Сојузна Република Германија затоа што при извршена
контрола било констатирано дека евидира со мерка „апси“ по барање на Секторот за
меѓународна полициска соработка. Лице било предадено на полициски службеници од
Полициската станица Аеродром за понатамошна постапка.  

 
Секторот за внатрешни работи Скопје во текот на вчерашниот ден (28.10.2023) продолжи со
контролите во областа на сообраќајот. На територија на град Скопје изречени се вкупно 409
мерки, меѓу кои за возење повеќе од дозволената брзина 156 санкции, 29 мерки за возење
без возачка дозвола, четири санкции за прекршоци што ги прават возачите на мотоцикли.
Изречени се 12 мерки за користење мобилен телефон при возење, 25 санкции за
некористење сигурносен појас, 25 мерки за технички неисправни и нерегистрирани возила...

 
Во текот на вчерашниот ден (28.10.2023) во периодот од 16.00 до 20.00 часот Секторот за
сообраќајни работи при Одделот за униформирана полиција Биро за јавна безбедност и
Мобилната единица за безбедност на сообраќајот на патиштата спроведоа акциска контрола
на територијата на општина Гази Баба во Скопје, за санкционирање на возачи кои не ги
почитуваат сообраќајните правила и прописи. При контролата санкционирани се 74 возачи,
од кои 29 за возење без возачка дозвола, 12 санкции поради измината важност на
сообраќајната дозвола. Изречени се четири мерки за непрописно вградени фолии (затемнети
стакла), две санкции за возење под дејство на алкохол... На сите прекршители изготвени им
се соодветни поднесоци.

 
На 28.10.2023 во 23.20 часот во СВР Скопје било пријавено дека на ул.„Бутелска“ во Скопје
се случила сообраќајна несреќа помеѓу патничко возило „мазда“ со скопски регистарски
ознаки, управувано од Д.Н.(40) од Скопје и мотоцикл „кимко“ со скопски регистарски
ознаки, управуван од С.М.(18) од Скопје, по што мотоциклот удрил во паркирано патничко
возило „мицубиши“ со скопски регистарски ознаки. Во несреќата со тешки телесни повреди
се здобиле мотоциклистот С.М. и неговиот сопатник К.С.(18) од с.Виниче, скопско,
констатирани во Комплексот клиники „Мајка Тереза“. Увид на местото на несреќата
извршила увидна екипа на СВР Скопје.

 
На 28.10.2023 во 18.10 часот во Полициската станица Гази Баба, С.Ц.(20) од Свети Николе,
со престој во Скопје, пријавила дека на ул.„Беласица“ во Скопје била касната од куче
скитник.

 
На 28.10.2023 во 13.00 часот во Полициската станица Драчево, С.З.(41) од Скопје пријавил
дека на ул.„Живко Фирфов“ во Скопје бил каснат од куче скитник.

 
На 28.10.2023 во 11.20 часот во Полициската станица Гостивар, С.И.(69) од с.Врбјане, со
живеалиште во Охрид, пријавил дека на ул.„101“ во Гостивар бил каснат од куче скитник. 

На 28.10.2023 во 16.30 часот во Кавадарци, полициски службеници од СВР Велес го лишиле
од слобода Ш.Ј.(32) од Велес. Тој бил баран по централна потерница врз основа на наредба
на Казнено-поправната установа Затвор Штип за доиздржување на затворска казна. Лицето
било спроведено во установата за доиздржување на казната.
 
На 29.10.2023 во 00.05 часот во Штип, полициски службеници од СВР Штип го привеле Н.К.
(24) од Битола затоа што кај него била пронајдена и одземена марихуана. По документирање
на случајот ќе биде поднесен соодветен поднесок.
 
Поради постоење основи на сомнение за сторено кривично дело „фалсификување службена
исправа“, ОВР Кичево поднесе кривична пријава против правно лице од Гостивар и
управителот Ф.О.(40) од Гостивар, како и против З.К.(64) и С.С.(39), двајцата од Кичево,
вработени во шумското стопанство „Лопушник“ од Кичево, поради постоење основи на
сомнение за сторено кривично дело „несовесно работење во службата“. Во текот на 2022
година Ф.О. постапил спротивно на договорот за сеча и дотур на дрвни сортименти, склучен
со ЈП „Национални шуми-ПСШ Лопушник“, и доставил фактури со кои за извршените услуги
двојно фактурирал и наплатил. Пријавените З.К. и С.С., со пропуштање на должен надзор,
не ги увиделе неправилностите и овозможиле фактурите да се процесуираат и да бидат
исплатени. Со тоа, на ЈП „Национални шуми“ му била предизвикана материјална штета од
975.679 денари.
 
На 28/29.10.2023 во перидот од 23.00 до 05.00 часот на подрачјето на СВР Охрид
спроведени се сообраќајни контроли. Притоа, полициските службеници затекнале осум
возачи кои управувале моторни возила под дејство на алкохол (Охрид-03, Струга-04,
Кичево-01). Тие се исклучени од сообраќај, одземени им се возачките документи и
поднесени им се соодветни платни налози.
 
На 28.10.2023 во 23.45 часот во с.Радање, општина Карбинци, полициски службеници од
СВР Штип го лишиле од слобода Р.О.(50) од с.Радање. Тој се сомничи дека околу 14.30 часот
во близина на селото со повеќе други лица попречувал вработени во ЈП „Национални шуми“
и полициски службеници при извршување службени дејствија, контрола на трактор
натоварен со огревно дрво. По целосно расчистување и документирање на случајот ќе биде
поднесена соодветна пријава. 
 
На 28.10.2023 во 15.00 часот во СВР Куманово, 63-годишн ажена од кумановско село
пријавила дека таа и нејзина сосетка биле измамени од едно лице. Според пријавеното,
лицето дошло во дворот на нејзината сосетка и им понудило огревни дрва, по што двете му
дале вкупно околу 8000 денари. Како што е пријавено, лицето ги зело парите и заминало, но
не се вратило, по што сфатиле дека биле измамени. Се преземаат мерки за расчистување на
случајот.
На 28.10.2023 во периодот од 14.00 до 22.30 часот на патот кој води кон манастирот
„Св.Ѓорѓија“ во прилепско, при преземање службени задачи, полициски службеници од
Полициската станица Прилеп пронашле две запрежни коли натоварени со бесправно исечени
огревни дрва. Дрвата и запрежните коли биле предадени на одговорно лице од ЈП
Национални шуми-ПСШ Црн Бор Прилеп. Се работи на расчистување на случајот.  
 
На 28.10.2023 во 16.15 часот на ул.„Алексо Демниевски“ во Велес, полициски службеници од
СВР Велес го привеле Н.А.(23) од Велес затоа што претходно од пиштол испукал неколку
куршуми во воздух. Пиштолот бил пронајден и одземен и по целосно документирање на
случајот против него ќе биде поднесена соодветна пријава.
 
На 29.10.2023 во 00.20 часот на ул.„Александар Македонски“ во Прилеп, полициски
службеници од Полициската станица Прилеп го привеле К.Л.(27) од Прилеп затоа што се
однесувал агресивно кон полициски службеници кои извршувале службени дејствија. По
целосно документирање на случајот против него ќе биде поднесена соодветна пријава.
 
На 28.10.2023 во 16.18 часот во СВР Куманово било пријавено дека со тешки телесни
повреди во Ургентен центар Куманово бил донесен Љ.С.(52) од с.Младо Нагоричане,
кумановско. Според пријавеното, тој се здобил со повредите при извршување работни
задачи во фабрика во с.Младо Нагоричане. Увид на местото извршила екипа од СВР
Куманово и трудов инспектор.
 
На 28.10.2023 во 23.50 часот пред угостителски објект во Берово, полициски службеници од
Полициската станица Берово го привеле Н.С.(40) од Пехчево затоа што се однесувал
агресивно кон полициски службеници кои извршувале службени дејствија. По целосно
документирање на случајот против него ќе биде поднесена соодветна пријава.
 
На 29.10.2023 во 03.00 часот во Радовиш, полициски службеници од Полициската станица
Радовиш го привеле К.Д.(33) од Радовиш затоа што физички ја нападнал Л.Т.(39) од
струмичко село, со живеалиште во Штип. По целосно документирање на случајот против него
ќе биде поднесена соодветна пријава.
 
На 28.10.2023 во 19.15 часот на ул.„Браќа Ѓиноски“ во Гостивар, полициски службеници од
Полициската станица Гостивар го привеле С.А.(33) од Гостивар затоа што се однесувал
агресивно кон неговата поранешна девојка и не почитувал наредба на полициски
службеници. По целосно документирање на случајот против него ќе биде поднесена
соодветна пријава. 
 
На 29.10.2023 околу 01.20 часот на регионалниот пат с.Желино-с.Шемшово, тетовско,
полициски службеници од СВР Тетово го лишиле од слобода И.К.(39) од с.Прељубиште,
тетовско, затоа што агресивно се однесувал кон полициски службеници кои извршувале
службени дејствија. По целосно документирање на случајот против него ќе биде поднесена
соодветна пријава.   
На 28.10.2023 во 18.05 часот во угостителски бојект во Прилеп, полициски службеници од
ОВР Прилеп ги привеле В.Т.(43) и Б.Р.(23), двајцата од Прилеп, затоа што го нарушиле
јавниот ред и мир со меѓусебна физичка пресметка. По целосно документирање на случајот
ќе биде поднесен соодветен поднесок.
 
На 28.10.2023 во 12.00 часот во СВР Скопје, А.Ц.(56) од Скопје пријавил дека на 27.10.2023
на игралиште на основно училиште на подрачје на Центар неговиот малолетен син бил
физички нападнат од негов соученик. Се работи на расчистување на случајот.
 
На 28.10.2023 во 11.40 часот во СВР Скопје, М.Р. од Скопје пријавил дека околу 08.30 часот
на ул.„Кемал Сејфула“ бил физички нападнат од А.П. од с.Кучевиште, скопско. Се работи на
расчистување на случајот.
 
На 28.10.2023 во 20.10 часот во СВР Скопје, А.Ч.(20) од с.Рашче, скопско, пријавил дека
околу 16.30 часот на фудбалски стадион во с.Сингелиќ, скопско, по завршување на
фудбалски натпревар, бил физички нападнат од Ф.М. од Скопје. Се работи на рсчистување
на случајот.
 
На 29.10.2023 во 02.10 часот во СВР Скопје, В.Ј.(46) од Скопје пријавила дека на 28.10.2023
во 21.00 часот на ул.„Беласица“ во Скопје нејзината малолетна ќерка била физички
нападната од Б.„Н“.(19) од Скопје. Се работи на расчистување на случајот.
 
На 28.10.2023 во 23.30 часот во СВР Битола, Ј.Л.(50) од Битола пријавила дека во казино во
Битола била физички нападната од Г.Р. од Битола. Се работи на расчистување на случајот.  
 
На 29.10.2023 во 00.30 часот во СВР Скопје, од Казнено-поправната установа Затвор Скопје
било пријавено дека осуденикот Н.Е.(65) од Тетово починал во Комплексот клиники „Мајка
Тереза“, каде што претходно бил пренесен поради здравствени проблеми. По наредба на
Јавен обвинител телото било дадено на обдукција.
 
На 29.10.2023 во 02.35 часот во СВР Струмица, 19-годишна девојка од Струмица пријавила
дека околу 01.45 часот во централното градско подрачје на Струмица едно лице ја допирало
по телото. Се преземаат мерки за расчистување на случајот.
 
На 28.10.2023 во 19.55 часот во СВР Битола, Е.А.(31) од с.Лажец, битолско, пријавил дека
од дома се оддалечила неговата сопруга Ѓ.А.(31). Се преземаат мерки за пронаоѓање на
лицето.
 
На 29.10.2023 во 02.30 часот на ул. „Бутелска“ во Скопје, полициски службеници од СВР
Скопје го привеле М.Н.(49) од Финска затоа што агресивно се однесувал кон полициски
службеници кои извршувале службени дејствија. По документирање на случајот против него
ќе биде поднесен соодветен поднесок.
 
На 28.10.2023 околу 16.00 во СВР Скопје било пријавено дека на ул. Архимедова“ во Скопје
 едно лице со закана со остар предмет од Д.С.А.(21) од Штип одзело мобилен телефон. Се
преземаат мерки за расчистување на случајот.  
 
 

На 28.10.2023 во 17.30 часот во СВР Куманово, Р.С.(69) и Г.С.(46), двајцата од с.Стрезовце,
кумановско, пријавиле дека во селото биле каснати од куче сопственост на Д.Н. од
с.Стрезовце.

Извадок на дел од дневни настани 29.10.2023

